
СР cитэриилээх былааһын 
үлэтин отчуоттуур мунньах кэн-

ниттэн СР ТХМ министрэ А.Е. 
Артемьев улуус дьаһалтатын ак-

товай саалатыгар министерство 
департаменнарын, т/х хааччый-

ар тэрилтэлэр салайааччыларын 
кытыннаран улуус тыатын ха-

һаайыстыбаларын салайааччы-

ларын, улуус, нэһилиэктэр ба-

һылыктарын, олохтоох дьаһал-

талар специалистарын мунньан 
«Төгүрүк остуол» тэрийэн ыытта. 

Саҥа анаммыт министр би-

һиги улууспутугар бастакы сы-

рыыта буоларынан тыа хаһаа-

йыстыбатын бородууксуйатын 
оҥорооччулар, тутуу былдьаһан, 
үлэлэригэр, тэрээһиннэригэр 
көрсөр кыһалҕаларын били-

һиннэрдилэр, туруорсар араас 
боппуруостарын иһитиннэр-

дилэр, тыа хаһаайыстыбатын 
салааларын сайыннарыыга ту-

һаайыллыбыт кэккэ этиилэри 
оҥордулар.

Улуус ТХУ начальнига Е.Е. 
Гоголев улууска барбыт үлэ-
хамнас туһунан билиһиннэрдэ 
уонна т/х министерствотыттан 
улуус тугу туруорсарын эттэ, 
итиэннэ 9 пууннаах туруорсу-

улара сурукка тиһиллибитин  
Александр Еремеевичкэ тут-

тарда.
Саҥа министр: «Производ-

ствоны кэҥэтиигэ, үлэ көдьүүс-

тээх буолуутун ситиһиигэ ха-

һааҥҥытааҕар да тэрээһин-

нээхтик, толкуйдаахтык ылсан 
үлэлиэххитин наада. Үлэлиир-
хамсыыр кыахтаах хаһаайыс-

тыбалары, дьону күүскэ өйөөҥ!» 
— диэн эттэ. 

А.Е. Артемьев улуус бастыҥ 
үлэһиттэригэр СР ТХМ наҕараа-

даларын туттарда. 
— «СР тыатын хаһаайысты-

батын туйгуна» бэлиэнэн наҕа-

раадаланнылар: Василий Тимо-

феевич Аргунов — «Сындыыс» 

б/х чилиэнэ; Данил Данилович 
Данилов — «Түөлбэ» б/х сала-

йааччыта.
— «Саха сирин тыатын ха-

һаайыстыбатын ветерана» бэ-

лиэнэн наҕарадааланнылар: 
Николай Николаевич Аргунов — 
Партизан нэһилиэгин т/х произ-

водствотын ветерана; Лидия Ин-

нокентьевна Избекова — 1 Хо-

мустаах нэһилиэгин т/х произ-

водствотын ветерана; Мотрена 
Романовна Кудрина — Партизан 
нэһилиэгин т/х производствотын 
ветерана.

Бу мунньах «Нам улууһа» 
МТ баһылыга А.П. Атласов уон-

на СР ТХМ министрэ А.Е. Арте-

мьев бииргэ үлэлээһин туһунан 
Сөбүлэһии дуогабарыгар илии 
баттааһыннарынан түмүктэннэ.

Мунньах кэнниттэн Модут 
«Тунал» ХЭТ боппуруоһугар 
интэриэстээхтэри сирэй көрсү-

һүннэрэн туран хаһаайыстыба 
салгыы хайдах үлэлиэхтээҕин, 
иэһи-күүһү аахсыы, техникатын 
боппуруоһун быһаарыы туһунан 
кэпсэттилэр.

И. ИВАНОВ

Улуу Кыайыы 70 сыл чуга-

һаатар чугаһаан иһэр. Кыай-

ыы уот кыһыл Знамята олун-

ньу 23 күнүттэн, Аҕа дойдуну 
көмүскээччилэр күннэриттэн, 
Дьокуускайтан туран Хаҥалас 
улууһун бары нэһилиэктэрин 
кэрийэн, олунньу 27 күнүгэр 
Нам улууһугар кэллэ. Улуус 
баһылыга А.П. Атласов кыра-

ныыссаҕа көрсөн хаҥаластартан 
Кыайыы Знамятын тутта.

Салгыы Кыайыы Знамята 
эстафета быһыытынан Үөдэй — 
I Хомустаах — Партизан — Ни-

кольскай нэһилиэктэринэн эр-

гийэн, олунньу 27 күнүгэр киэһэ 
7 чааска биһиэхэ, Хамаҕаттаҕа, 
кэллэ. Никольскай нэһилиэгин 
ветераннарын сэбиэтин предсе-

дателэ Н.Д. Данилов эдэр ычча-

тынан арыаллатан спортсаалаҕа 
киириилэрин олохтоохтор, ве-

тераннар, спортсменнар уонна 
эдэр ыччат сүһүөххэ туран, до-

хсун ытыс тыаһынан көрүстү-

лэр. Гимн оонньуур, эҕэрдэ тыл-

лар этиллэллэр. Онтон Кыайыы 
Знамятын байыаннай форма-

лаах байыастар өрө тутаннар 
бочуоттаах эргиири оҥороллор.

Ити курдук, хамаҕатталар 
эстафетаны никольскайдартан 
үөрүүлээх быһыыга-майгыга 
туттулар. Кыайыы Знамятын 
улуустааҕы ветераннар сэби-

эттэрин председателэ С.Д. Ко-

бякова арыаллаан илдьэ сыл-

дьар. Кыайыы кыһыл Знамята 
салгыы Искра нэһилиэгэр ай-

аннаата.
Е. ФЕОФАНОВ, Хамаҕатта

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Тыа сиригэр — 
дохуоттаах үлэни САҤА МИНИСТРДИИН 

АҺАІАСТЫК КЭПСЭТИИ

КЫАЙЫЫ ЗНАМЯТА — ХАМАІАТТАІА

Роспотребнадзор биллэрби-

тинэн, икки ис органнар инфек-

циятыгар уорбаланар ыарыы 
көстүбүт. Бу чааһынай дьиэҕэ 
бырааһынньыкка бэйэ оҥоһук 
тордун амсайыыттан 6 киһи 
сүһүрбүтүттэн. Республикаҕа 
куор ыарыыта турбут, биһиэ-

хэ 1 оҕо хабыллыбыт курдук. 
Бу ыарыы олус сыстыганнаах, 
биир ыарыһах бүтүн тэрилтэни 
сутуйуон сөп. Онон оҕолорго при-

вивкаларга болҕомто ууруллуон 
наада, куоракка улахан кыһал-

ҕата суох киириилэри тохтоту-

охха.
*  *  *

Киин балыыһа кылаабынай 
бырааһа биир ый Москваҕа моби-

лизационнай бэлэм үөрэҕэр сыл-

дьан кэллэ. Гражданскай оборона 
салаатынан дьон олорор сиринэн 
ыксал түгэннэргэ бэлэм буолар-

га усулуобуйа бэлэмнэниэхтээх. 
Кулун тутар 10 күнүттэн Дьо-

куускайтан «Десант здоровья» 
кэлиэҕэ, кинилэр тестирование 
ыытыахтара, оҕолорго лекци-

ялары ааҕыахтара, 30 квотаҕа 
УЗИ өҥөтүн оҥоруохтара. Мо-

бильнай массыынанан суол ба-

арыгар ыраах нэһилиэктэри кэ-

рийиэхтэрэ. 
Партизаҥҥа «Отделение се-

стринского ухода» үбүлээһинин 
кээмэйэ чуолкайдана сылдьар, 
штатнай расписаниетын бигэр-

гэтэ иликтэр. 
*  *  *

Ү ө р э х  э й г э т и г э р  а а с -

пыт нэдиэлэҕэ авиа уонна 
автомоделированиеҕа 11 улуу-

стан 153 оҕо кэлэн кытынна, бу 
тэрээһин Хамаҕаттаҕа буолан 
ааста. Нам улууһун хамаандата 
бастакы миэстэни ситистэ. Ман-

на оҕо техническэй айымньытын 
киинин салайааччыта Екатерина 
Андросова быһаччы үлэлэстэ, 
ону таһынан кииҥҥэ бэрилли-

бит дьиэҕэ гааһы холботууну 
кылгас кэмҥэ ситистэ. «Учитель 
года» күрэххэ 13 учуутал кыт-

тыбытыттан Намнааҕы 2 №-дээх 
оскуола начальнай кылааһын 
учуутала Елена Новгородова 
бастаата. 

Чурапчыга кулун тутар 10 
күнүттэн техническэй дьисси-

пилиинэлэргэ X предметнэй 
олимпиада ыытыллар, биһиги 
улууспутуттан 44 оҕо кыттыах-

таах. Манна бастаабыттар киин 
ВУЗ-тарга тута киирэр кыахта-

ныахтара. 
*  *  *

Ааспыт нэдиэлэҕэ Хаҥалас 
улууһуттан Кыайыы Знамята 
кэллэ, анал графигынан Улуу 
Кыайыы символа улуус нэһи-

лиэктэрин кэритэн, миэстэтигэр 
баһылыктар дьону түмэн бэртэ-

эхэй тэрээһиннэр ыытылынны-

лар. Бэҕэһээ Кыайыы Знамята 
эстафета быһыытынан Уус-
Алдаҥҥа айаннаата. 

*  *  *

Культура салаатынан эл-

бэх тэрээһин буолан ааста. Ол 
курдук, Майаҕа «Поющее муж-

ское братство» көрүүгэ биһиги 
коллективтарбыт кытыннылар. 
Литература сылын аһыллыы-

тыгар үс улахан суруйааччылар 
кыттыыны ыллылар. Олунньу 
28 күнүгэр «Радуга-2015» рес-

публикатааҕы бальнай үҥкүү 
куонкуруһугар 5 улуустан 96 
паара кэлэн күрэхтэстэ.

Бэлиэтэннэ В. КАСЬЯНОВ

Ааспыт нэдиэлэ бээтинсэ-

тигэр 70 сыллааіыта, 1945 сыл 
ыам ыйыгар, Сэбиэскэй Армия 
байыастара Мелитон Кантария 
уонна Михаил Егоров самна-

рыллыбыт фашист уораіайын 
үрдүгэр — Рейхстакка туруо-

ран тэлээрдибит аалай КыЇыл 
былаахтарын символа биЇиги 
улууспутугар кэллэ.

Сэбиэскэй норуот Улуу Кы-

айыытын умнуллубат ытык бэ-

лиэтэ буолбут Кыайыы кыһыл 
былааҕын көрсүү үөрүүлээх тэ-

рээһинэ улууспут кыраныысса-

тыгар буолла. Ыраахтан, дьоһун 
сорудаҕы толорон, кэлбит мааны 
ыалдьыттары улууспут Ытык 
киһитэ, бастыҥ алгысчыппыт 
Филипп Алексеевич Соловьев 
аал уотун оттон, айах тутан, 
алҕаан-уруйдаан көрүстэ.

Кыайыы былааҕын көрсүү 
тэрээһинигэр «Нам улууһа» МТ 
баһылыга А.П. Атласов, улуус 
ветераннарын сэбиэтин предсе-

дателэ С.Д. Кобякова, РФ сэби-

лэниилээх күүстэрин ветерана, 
старшай прапорщик В.Н. Нов-

городов, локальнай сэрии вете-

рана, «Хорсун быһыы» уордьан 
кавалера П.Н. Оконешников, СР 
байыаннай комиссариатын от-

делын начальнига О.А. Вознай 
сырыттылар.

Кыайыы 70 сылыгар туһу-

ламмыт тэрээһин чэрчитинэн 
Улуу Кыайыы Знамятын Саха-

быт сирин улуустарынан, нэ-

һилиэктэринэн сырытыннарыы 
республикатааҕы эстафетата бу 
күннэргэ салҕанан бара турар. 
Биһиэхэ Улуу Кыайыы Кыһыл 
Знамятын Хаҥалас улууһун ба-

һылыгын эбээһинэһин толорооч-

чу Василий Владимирович Афа-

насьев салайааччылаах Покров-

скайдааҕы бизнес уонна техноло-

гия колледжын устудьуоннара 
арыаллаан аҕаллылар.

Олохтоохтор уонна ыалдьыт-

тар көрсөн хардарыта эҕэрдэлэ-

һиилэрин кэнниттэн үөрүүлээх 
быһыыга-майгыга ыалдьыппыт 
Василий Владимирович улуус-

пут баһылыгар Александр Пав-

ловичка Кыайыы Знамятын 
туттарда.

Бу күн Кыайыы Ытык Зна-

мятын Нам улууһун делегация-

та Үөдэйинэн, 1 Хомустааҕынан, 
Партизанынан, Никольскайынан 
сырытыннаран Хамаҕаттаҕа ти-

эртэ. Саа-саадах тутан Ийэ дой-

дуларын хорсуннук-хоодуоттук 

сэриилэһэн көмүскээбит буой-

уннар албан ааттарын үйэти-

тэр сыаллаах тэрээһин иитинэн 
Улуу Кыайыы Кыһыл Знамята 
улууспут бары нэһилиэктэрин 
кэрийдэ.

И. ИВАНОВ

Улуу Кыайыы 70 сылын көрсө УЛУУСПУТУГАР — 
УЛУУ КЫАЙЫЫ 

ЗНАМЯТА

Намнааҕы баһаары утары охсуһар тэрилтэ үлэһиттэрэ баһаартан 
сэрэхтээх буолууга нэһилиэнньэ ортотугар өйдөтөр үлэ ыыталлар 
да, баһаар буолар түгэннэрэ тахса тураллар. Ол курдук, быйылгы 
2015 сылга 4 баһаар буолла. Онтон иккитэ чааһынай дьиэ, биир хо-

тон уонна биир гараж.
Олунньу 23 күнүгэр Тумул сэлиэнньэтигэр чааһынай гараж умай-

ан, икки киһи суорума суолланнылар. Биричиинэтэ оһох баһаары-

най быраабылатын тутуспатах быһыыттан буолар. Баһаар буолар 
сүрүн биричиинэтэ: оһох баһаарынай нуормаҕа эппиэттээбэтиттэн, 
уоту-күөһү сэрэҕэ суох туттууттан буолаллар.

Нам улууһун бары олохтоохторо! Кэлэр өттүгэр маннык иэдээн 
буолбатын туһугар сэрэхпитин күүһүрдэр сыалтан, чугас дьом-

мутун, оҕолорбутун, сиэннэрбитин баһаарынай быраабылалары 
тутуһарга, сэрэхтээх буоларга күүс-көмө буолуоххайыҥ!

Нам улууһун баһаары утары охсуһар сулууспа этэрээтэ

Патент оформляется в тече-

ние 10 рабочих дней с даты об-

ращения. Он выдается на период 
от 1 до 12 месяцев. Патент можно 
неоднократно продлевать. При 
этом общий срок его действия не 
должен превышать 1 год. Патент 
автоматически продлевается 
на период, за который уплачен 
НДФЛ в виде фиксированно-

го авансового платежа. В ином 
случае срок действия патента 
прекращается с даты, следую-

щей за последним днем периода, 
за который уплачен указанный 
налог. 1 раз патент можно пере-

оформить. Для этого не позднее 
чем за 10 рабочих дней до исте-

чения 12 месяцев со дня выдачи 
патента нужно обратиться в ми-

грационную службу.
Запрещено вести трудовую 

деятельность вне пределов ре-

гиона, на территории которого 
выдан патент.

Работодателей и заказчиков 
работ (услуг) обязали уведом-

лять подразделения ФМС Рос-

сии о заключении и расторжении 
трудовых или гражданско-пра-

вовых договоров с любым ино-

странным гражданином. 
Перечислены основания для 

отказа в выдаче (переоформле-

нии) и аннулирования патента. 
Например, при осуществлении 
трудовой деятельности с привле-

чением труда третьих лиц. Или 
если иностранец не представил 
в миграционный орган копию 
трудового/гражданско-правово-

го договора в течение 2 месяцев с 
даты выдачи патента.

Установлена административ-

ная ответственность за наруше-

ния в сфере получения и исполь-

зования патентов.
Так, с 1 января 2015 года 

вступил в силу Федеральный 
закон от 24.11.2014 №357-ФЗ 
«О внесении изменений в Феде-

ральный закон «О правовом по-

ложении иностранных граждан 
в Российской Федерации» и от-

дельные законодательные акты 
Российской Федерации», соглас-

но которому, в главу 18 Кодекса 
Российской Федерации об адми-

нистративных правонарушениях 
дополнительно введена новая 
статья 18.20 КоАП РФ.

«Статья 18.20. Нарушение 
иностранным гражданином или 
лицом без гражданства срока 
обращения за выдачей патента, 
если такой срок установлен в 
соответствии с федеральным за-

коном, - влечет наложение адми-

нистративного штрафа в размере 
от десяти тысяч до пятнадцати 
тысяч рублей.»;

Данная норма будет приме-

няться в случае, если иностран-

ный гражданин или лицо без 
гражданства, прибывшие в Рос-

сийскую Федерацию в порядке, 
не требующем получения визы, 
с целью осуществления трудо-

вой деятельности и в течение 30 
дней со дня въезда в Российскую 
Федерацию не успели подать 
необходимый пакет документов 
на выдачу патента для осущест-

вления трудовой деятельности 
на территории планируемого 
субъекта Российской Федерации. 

Улуус баһылыгын колонката

ААСПЫТ НЭДИЭЛЭҔЭ

Миграционная служба информирует

ВСЕ О ПАТЕНТЕ

«01» сэрэтэр

БАҺААРЫНАЙ БЫРААБЫЛАНЫ 
ТУТУҺУОХХА!

 Олунньу 27-28 күннэригэр 
Хамаҕатта нэһилиэгин дьаһал-

тата тэрийиитинэн иккис сылын 
республикатааҕы муус оҥоһук 
күрэҕэ буолла. Бу тэрээһиҥҥэ 
Дьокуускай куораттан, Ньурба, 
Бүлүү, Мэҥэ-Хаҥалас уонна 
Нам улуустарын талба талаан-

наах, уран тарбахтаах биллэр-
көстөр маастардар мустаннар 
икки күн устата муус оҥоһук-

тарын чочуйдулар. Ол курдук, 
иккилии буолан — барыта 16 
хамаанда кытынна. Биһиги улу-

успутуттан Шадрин Александр 
уолунаан Александрдыын (Нам),  
Захаров Руслан уонна  Семенов 
Валерий (Хамаҕатта), Аргунов 
Василий уолунаан Василийдыын 
(Модут), Петров Роман, Румян-

цев Иван (Нам) уонна Михай-

лов Василий, Шадрин Дмитрий 
(Нам)  ситиһиилээхтик кытын-

нылар.  
Икки күн устата оҥорбут 

муус оҥоһуктара үрдүктүк сыа-

наланан Степанов Егор, Андреев 
Алексей - «Кыыс Бэргэн» (Дьо-

куускай) - I миэстэни, Охлопков 
Максим, Баянитов Адам - «Побе-

дитель» (Дьокуускай) - II миэстэ-

ни, Шадрин Александр уолунаан 
Александрдыын - «Ийээ, мин эр-

гиллиэм» (Нам улууһа) - III миэс-

тэни, Василий Аргунов уолунаан 
Василийдыын - «Ретро» (Нам 

улууһа) - IV миэстэни  ыллылар. 
Онтон Захаров Руслан уон-

на Семенов Валерий (Нам) - «За 
участие», Максимов Герасим 
уонна Михайлов Август (Ньур-

ба) - «Соцреализм», Максимов 

Дмитрий уонна Дягилев Алексей 
(Ньурба, Сунтаар) - «Дебют», Пе-

тров Роман уонна Румянцев Иван 
(Нам) - «Скульптурное реше-

ние», Михайлов Вячеслав уонна 
Акимов Иннокентий (Горнай, Бү-

лүү) - «Национальный колорит», 
Марков Дьулус уонна Прокопьев 
Адам (Мэҥэ-Хаҥалас) - «Ори-

гинальное решение», Михайлов 
Василий уонна Шадрин Дмитрий 
(Нам) - «Бытовой жанр», Петров 
Николай уонна Иннокентьев Се-

мен (Дьокуускай) - «Жанровая 
композиция» диэн анал ааттарга 
тиксэннэр наҕараадаланнылар.

Хас биирдии кыттааччы си-

биэһэй салгыҥҥа сылдьан, бэй-

элэрин талааннарын дьоҥҥо-
сэргэҕэ көрдөрөн, олохтоох-

тор биһирэбиллэрин ылан олус 
астынан, дуоһуйан тарҕастылар. 
Кыттааччы Аргунов Василий 
санаатын бу курдук үллэстэр: 
«Хамаҕатталар бу курдук үр-

дүк таһымнаах күрэҕи иккис 
сылын тэрийдилэр. Мууһунан 
дьарыктаммытым хас да сыл 
буолла. Күрэхтэһиигэ Намнааҕы 
педколледжка үөрэнэр уолбуна-

ан кытта сылдьабыт. Байкалга, 
Магадаҥҥа, республикабыты-

гар ыытыллар араас таһымнаах 
күрэхтэргэ куруутун кыттабыт. 
Муус олус үчүгэй хааччаҕа суох 
скульптурнай матырыйаал. Ту-

гу барытын оҥоруохха сөп дии 
саныыбын».  

 Бу нэдиэлэ устата олохто-

охтор куолаастааннар биир бас-

тыҥ үлэ ааптардара «Көрөөччү 
биһирэбилэ» диэн анал аакка 
тиксэн убаһанан бирииһи туту-

охтара.    
С. АРГУНОВ

МУУС АБЫЛАҤА

Кэрэ эйгэтигэр

ЗАБЛАГОВРЕМЕННАЯ ПОДГОТОВКА ДОКУМЕНТОВ 
ДЛЯ НАЗНАЧЕНИЯ ПЕНСИИ – ЭТО ЗАЛОГ 

ПРАВИЛЬНОГО, СВОЕВРЕМЕННОГО И БЫСТРОГО 
ОФОРМЛЕНИЯ ВАШЕЙ ПЕНСИИ.

Не секрет, что иногда назначение пенсии проходит в течение 
достаточно длительного времени от момента подачи заявления о 
назначении пенсии. Особенно это характерно для досрочных пен-

сий, устанавливаемых в связи с особыми условиями труда (работа 
на опасных и вредных производствах и т.п.), пенсий медицинским и 
педагогическим работникам.

Практика работы с документами, представляемыми для назна-

чения пенсии, показывает, что в большинстве случаев требуются 
дополнительные или уточняющие документы, как для подтвержде-

ния стажа работы, так и в отношении сведений о заработной плате.
Самый важный документ, необходимый для назначения пенсии 

– это трудовая книжка. Сведения трудовой книжки в более чем 50% 
случаев нуждаются в уточнении. Часто встречаются исправления в 
фамилии, имени, отчестве, а также неточное наименование должно-

стей, исправлениях в датах, приказах, отсутствие печати, основания 
записи, отсутствие сведений о работе в районах Крайнего Севера 
или просто описки.

Встречаются ситуации, когда при обращении за назначением 
пенсии будущему пенсионеру приходится в 3-хмесячный срок со 
дня принятия заявления собирать справки, подтверждающие право 
на пенсию.

Во избежание  такой ситуации, для своевременного назначения 
пенсий органами ПФР проводится заблаговременная работа с ли-

цами, выходящими на пенсию. Пенсионный фонд предоставляет 
возможность заблаговременного сбора и проверки документов, под-

тверждающих пенсионные права граждан.
Как это работает – за 1 год до выхода на пенсию в Управлениях 

Пенсионного фонда формируются списки предполагаемых пенсио-

неров. Далее по списку готовятся письма-приглашения. В отношении 
работающих граждан письма направляются страхователям (работо-

дателям), в отношении неработающих пенсионеров – по месту жи-

тельства застрахованного лица. Получив приглашение застрахован-

ные лица обращаются в Управление Пенсионного фонда.
В настоящее время все территориальные органы ПФР сталки-

ваются с проблемой не актуальных адресов – многие граждане из-

менили место жительства. В таких ситуациях письма возвращают-

ся в Управления ПФР с отметкой – адресат не проживает. Если Вы 
переехали. Изменили место жительства и через полгода предпола-

гаете оформить пенсию, то рекомендуем Вам заранее обратиться в 
Управление ПФР по новому месту жительства.

Заблаговременная подготовка документов для назначения пен-

сии – это залог правильного, своевременного и быстрого оформле-

ния Вашей пенсии.

Ааіааччы, дорообо!
Сандал сааспыт саҕаланан, халлаан сылый-

ан улууспутугар эҥин эгэлгэ тэрээһиннэр элбэ-

этилэр. Ордук культура эйгэтигэр, үөрэҕирии 
ситимигэр, атын да салааларга республика, 
улуус таһымнаах мероприятиелар быыстала 
суох ыытыллаллар. Биир өттүнэн бу үчүгэй, 
нэһилиэнньэ ким туох интэриэстээҕинэн, са-

наатын уурарынан сөбүлээбит тэрээһинигэр 
сылдьан сэргэхсийэр, элбэҕи билэр-көрөр, 
олоххо тардыһыыта улаатар. Былырыын VI 
Оонньууларынан сибээстээн Намҥа КСК, ма-

неж, Хамаҕаттаҕа спортсаала о.д.а. объектар 
үлэҕэ киирэннэр улууска араас таһымнаах тэ-

рээһиннэри ыытарга сөптөөх площадкалар баар буолбуттара маныа-

ха биир сүрүн төрүөт буолар, аны Наммыт Дьокуускайтан чугаһын 
быһыытынан олус тардыылаах.

Ол эрэн... диэҕи баҕарыллар. Сорох күн 4-5-тии араас ис хоһоон-

ноох тэрээһиннэр хоһулаһан бараллара хаачыстыба өттүгэр охсуу-

лаах буолара көстөн турар суол. Ардыгар куорат тэрилтэлэрэ, ведом-

стволара улуус дьаһалтатын нөҥүөлээн тэрилтэлэри, биирдиилээн 
актыбыыстары кытта быһаччы сибээстэһэн кыра-улахан тэрээ-

һиннэри ыытарга болдьоһон кэбиһэллэр. Маннык үрүө-тараа соҕус 
ис хоһоонноох үлэҕэ тэрээһиннэри ыытар сирдэри былдьаһыыттан 
саҕалаан олус ыгым болдьоххо ситэ бэлэмэ суох, сороҕор буоллун-
хааллын диэн суй-сай соҕус мероприятиелар буолан ааһаллар.

Маныаха «Лучше меньше, да лучше» диэн принцибинэн салай-

тарарбыт ордук буолсу. Хайдаҕын да иннигэр, улууска ыытыл-

лар кыра-улахан мероприятиелар сааһыланаллара, биир сиртэн 
сүрүннэнэллэрэ бары өттүнэн табыгастаах, оннук буолуохтаах да-

ҕаны. Ол иһин мантан салгыы республика уонна улуус таһымыгар 
ыытыллар тэрээһиннэри булгуччу улуус дьаһалтатын тэрийэр отде-

лын кытта эрдэттэн сөбүлэһиннэрэн, былааннаан ыытар бэрээдэгин 
олохтуур аналлаах дьаһал тахсыаҕа. Тоҕо диэтэххэ, сотору кэминэн 
өрүс уҥуор сырыы сабылыннаҕына биһиги улууспутугар тэрээһин 
өттүнэн ноҕорууска өссө улаатыаҕа. Онон ахсаан өттүн эккирэппэк-

кэ дьоҥҥо тиийимтиэ, тэрээһин өттүнэн сиппит-хоппут, дьон-сэргэ 
хайыта тыыттарбакка үгүс өттүгэр кыттыыны ылар усулуобуйатын 
хааччыйар мероприятиелары ыытарбыт быдан ордук.

Александр АТЛАСОВ

В е л и к а я  О т -

ечественная война 
1941-45 годов была 
самой жестокой, са-

мой кровавой войной. 
По оценкам специ-

алистов, в этой во-

йне погибло 27 млн. 
человек, по неофи-

циальным данным 50 
млн. Это не только те, 
кто непосредственно 
воевал на фронтах 
войны, но и те, кто 
работал в тылу, кто 
умер от голода и не-

посильного труда, 
кто был угнан в Гер-

манию или отправ-

лен в концлагерь.
22 июня 1941 года 

в 4 часа утра вдоль всей линии 
западных границ Советского Со-

юза взвились ракеты, загремели 
залпы артиллерийских орудий. 
Танки, самолеты со свастикой 
на крыльях начали бомбить со-

ветские города и села. Так, без 
объявления войны, гитлеровская 
Германия напала на нашу Роди-

ну. Вероломство, беспримерное 
в истории цивилизованных на-

родов. Началась Великая От-

ечественная война Советского 
Союза.

Великая Отечественная во-

йна — это 1418 дней и ночей не-

прерывных сражений. 1418 дней 
и ночей полыхали бои. 1418 дней 
и ночей вел советский народ ос-

вободительную войну. Долог и 
труден был путь к Победе!

22 июня... Этот день вечно бу-

дет отбрасывать нашу память к 
1941 году. А значит, и 9 мая 1945 
года. Между двумя датами — 
прочная нить. Без одной не было 
бы другой. Точнее сказать, дру-

гой просто не могло и не быть. 
Потому что наш народ сделал, 
казалось все возможное и не-

возможное.
Я хочу рассказать о своем 

прадедушке, который был на 
войне и сражался за нашу без-

заботное детство и счастливую, 
мирную жизнь. Мой прадедуш-

ка — Новгородов Тимофей Ко-

нонович, ветеран войны и труда, 
родился 15 марта 1922 г. в Усть-
Алданском районе, с. Тюлях вто-

рым ребенком. Его маму звали 
Аржакова Мотрена Егоровна, а 
отца Новгородов Конон Несте-

рович.
Это страшное число черным 

эхом докатилось до родного села 
моего прадедушки. Сто десять 
односельчан ушли на фронт. 
Среди них был мой прадед Нов-

городов Тимофей Кононович. В 
двадцать один год пошел он за-

щищать свою Родину. Дедушка 
служил в разведроте. Зимой, вес-

ной на лыжах ходил 
на разведку. Был и в 
Монголии, в Японии. 
До Берлина он не до-

шел. 1944 г. в боях 
был тяжело ранен, 
во время бомбежки в 
левое плечо попадает 
осколок, и его госпи-

тализируют. Долго 
лежал в госпитале.

В 1945 г. возвра-

щается в родное село. 
Мирное время рабо-

тал в колхозе вете-

ринаром. За добросо-

вестный и долголет-

ний труд награжден 
грамотами и Благо-

дарственными пись-

мами. Также у моего 
прадедушки есть юбилейные 
медали. «Отечественная война» и 
«За боевые заслуги» I-II степени 
и многие другие медали.

Мама рассказала, что «1992 
г. отмечали юбилей 70-летие де-

душки, и ему была присуждена 
Почетная грамота к «100-летию 
Ветеринарии ко дню Победы». В 
г. Якутске в Ярославском музее 
есть про моего прадедушку очерк 
с его фотографией на стенде про 
войну. По рассказам моей ма-

мы и бабушки, мой прадедушка 
много рассказывал о войне и про 
то, как он воевал. Он умер 5 де-

кабря 1999 г.
Но его светлая память оста-

нется в наших сердцах. В глазах 
его детей и внуков и правнуков 
он останется всегда героем на-

шего времени, счастливым и ве-

селым. Я очень горжусь своим 
прадедушкой и преклоняюсь 
перед ним, что он подарил всем 
нам мирную и счастливую жизнь.

Мы никогда не сможем по-

чувствовать ужасы тех военных 
лет. Как все минувшее, чему 
мы не были ни свидетелями, ни 
участниками, та Великая война 
вызывает у нас не вспоминания, 
а мысли и рассказы наших отцов 
и дедов. Мы не можем это вспом-

нить и заново пережить, потому 
что это было не с нами. 27 млн. 
наших людей — мужчин, жен-

щин и детей — унесла война. Но 
мы должны о них помнить! И мы 
помним о них!

Мы, дети XXI века, не хо-

тим жить для войны. Мы хотим 
учиться в школе, играть с дру-

зьями, петь, веселиться, пускать 
кораблики по весенним лужам, 
рисовать, запускать в чистое го-

лубое небо воздушного змея, са-

жать деревца — словом, светло и 
радостно жить на Земле.

Спасибо тебе, прадедушка! 
Я горжусь!

Юлия ВИНОКУРОВА,
3 кл., школа-сад, Намцы

Аҕа дойдуну көмүскээччи-

лэр күннэринэн сэрии, тыыл 
ветераннарыгар анаммыт дьоро 
күнү Лукина Светлана Никола-

евна алгыһынан аста. 2 №-дээх 
Нам орто оскуолатын үөрэнээч-

чилэрэ биир тэҥник үктээн чиҥ 
хаамыынан (сал. Бочонин) ки-

ирбиттэрин кырдьаҕастар ытыс 
тыаһынан көрүстүлэр. Бу оскуо-

ла коллектива өрүүтүн ветеран-

нарга болҕомтолоохтук сыһыан-

наһарын бэлиэтээбэт буолуоҕу 
сатаммат (оскуола директора 
Никонова Наталья Петровна, по-

исковай үлэ салайааччыта Ири-

на Дмитриевна Григорьева). Сал-

лаат үс муннуктаах 
суругун кинилэргэ 
анаан тыыл ветера-

на Иннокентий Ро-

манович Москвитин 
ыыппыт. 

Билигин олун-

ньу 23 күнэ Аҕа 
дойдуну көмүс-

кээччилэр күннэ-

рин быһыытынан 
сыл аайы бэлиэтэ-

нэр. Знамяны өрө 
т у п п у т  с а л л а а т 
формалаах эдэр-

кээн уолаттар, кыр-

гыттар хааман көр-

дөрдүлэр. Кинилэргэ анаан этэ-

бин: олунньу 23 күнэ — дойдуну 
көмүскээччилэр күннэрэ. Ол аата 
эһиги күҥҥүт эт-хаан, өй-санаа 
өттүнэн үчүгэй бэлэмнээх дойду 
көмүскээччилэрэ буоларга бэ-

лэмнэниҥ.
Ветеран офицердар аатта-

рыттан эҕэрдэ ырыанан күндү-

лээтэ саппаас офицера Иванов 
И.И. Бу күҥҥэ мустубут кыр-

дьаҕас командирдар харахтара 
эдэркээн кэмнэрин санаан кыла-

пачыстылар. 
Ю. Потапов — Саргын «Мин 

кэллим эһиэхэ» диэн хоһоонун 
тылларын ахтыаҕыҥ:

«Мин кэллим эҕэрдэ этээри,
Бу дьоро киэһэҕэ  

үөрүүбүн тиэрдээри».
(Манна эбии сыһыарыым):
Чэ, буоллун дэһиэххэ,
Этэҥҥэ буолуохха,
Билигин даҕаны
Сэнэхпит дэниэххэ.

Намнааҕы педколледж үлэ-

һиттэрэ Дьяконова Ньургуйаана 
Борисовна, Понохова Зинаида 
Дмитриевна салайар кыргыт-

тарын бөлөҕө муоданы кырдьа-

ҕастар иннилэригэр тахсан көр-

дөрдүлэр.
Саллаат суруга. Буорах сыт-

таах ол кэмнэри санатар сурук-

тар. Баишева-Дьяконова П.Д. 
суруйар: «Сэрии түгэнигэр ач-

чык олоҕу эппинэн-хааммынан 
билбитим. Аҕыс сааспыттан от, 
бурдук хомууругар үлэлээбитим. 
Аны сэрии буолбатын, сир үрдү-

гэр чаҕылхай күн өрүүтүн сан-

даардын!». Илья Иванович Пор-

тнягин: «Мин сэрии сылларыгар 
10-мар дылы үөрэммэтэҕим. 

Тулаайах, убайа, эдьиийэ суох 
буолан 8 сааспыттан колхозка 
үлэлээбитим. Оччотооҕуга кол-

хознай дьааһылаҕа олорбутум. 
Аҕабыттан 1944 с. госпиталга 
сытан өлбүтүн туһунан биллэрии 
кэллэ диэбиттэрэ». Тыыл вете-

рана, Герой-ийэ Эверстова В.А. 
(Үөдэй): «Бүгүҥҥү тыыл вете-

раннарын чиэстээбиккитинэн ис-

тиҥник махтанабын», — диэн су-

руйар. Ити курдук, Хатырыктан 
С.Н. Иванов, Намтан Игнатьева 
Марфа Васильевна, 20 сиэн, 17 
хос сиэн эһэтэ Дьөгүөссэ — Пе-

тров Егор Иванович аҕатыгар 
Петров Иван Яковлевичка уонна 
Кривошапкин Михаил Иосифо-

вичка суруктарын киһи долгуйа 
ааҕар.

Винокурова Прасковья Ива-

новна «Өрөгөй ырыатын ыллыа-

ҕыҥ», Павлова Татьяна Дмитри-

евна «Улуу Кыайыы туһугар», 
Ю. Потапов — Саргын «Сааһыр-

дахпын аайытын», «Мин кэллим 
эһиэхэ» хоһооннорун сэргээн 
бэйэҕэ ылына ааҕаҕын. 

Хас биирдии ветераҥҥа, оҕо 
сааһы саната, талах ынах, оҕус 
бэлэх ууннулар. Уйадыйа көр-

дүм сүрэхтэрин чугаһыгар ыга 
тутан ол талах ынахтарын уора-
кистии ууран ылаат сиэптэригэр 
кистии укталларын. Туомтуу бы-

аны бары да кэбэҕэстик баайды-

лар, ынах, сылгы босхо барбатын 
санаттылар.

Кырдьаҕас уоланнар мус-

тубут бары дьүөгэлэргэ сиидэс 
былаат баайдылар. Ветераннар 
алаас, сыһыы үрүҥ сибэккинэн 
симэммитин санаан чуумпуран 
ыллылар. Эҕэрдэлээн ыллы-

ыр-туойар, үҥкүүлээн битий-

эр ыччаттан тыыл ветеранна-

ра хаалсыбакка ыллаатылар. 
Аҕыс уоннарыттан тахсыбыт 
эмээхситтэр ырыалара элбэҕэ 
киһини сөхтөрдө. Маннык дьо-

ро киэһэлэр өрүү да баар буола 
туралларыгар эрэнэн, бары ис-

тиҥник махтанан тарҕастыбыт.
Николай ДАНИЛОВ,

сэрии сылларын оҕото, 
Ньукуолускай бөһүөлэгэ

ОЛ КЭМНЭРИ АХТАН-САНААН, 
УЙАДЫЙАН ЫЛЛЫБЫТ

Улуу Кыайыы 70 сылын көрсө

Уодаһыннаах сэрии аймалҕа-

на биһиги Үөдэйбит чуумпу оло-

ҕун эмиэ аймаабыта. Оччолорго 
Үөдэй дэммэт этэ: «Буденнай» 
уонна «Кыһыл сулус» колхозтар 
диэн ааттаналлара. Мантан уоп-

сайа 112 киһи сэриигэ ыҥырыл-

лан алаһа дьиэлэриттэн арахсан, 
ыраах сиргэ төрөөбүт дойдула-

рыттан тэлэһийэн, уоттаах сэ-

риигэ барбыттара. Олортон сэрии 
толоонугар 66 киһибит тыынна-

рын толук биэрэн төннүбэттии 
хаалбыттара. Кыайыы кынат-

танан баара-суоҕа 46 киһи тө-

рөөбүт дойдуларыгар эргиллэн 
кэлбиттэр. Кинилэр ортолору-

гар мин эһэм Петр Гаврильевич 
Ядреев эмиэ баара.

Кини 1924 сыллаахха сама-

ан сайын үгэнигэр от ыйын 12 
күнүгэр Нам оройуонун  Үөдэй 
нэһилиэгэр үлэһит бааһынай 
дьиэ кэргэҥҥэ төрөөбүтэ. Аҕата 
Гаврил Петрович Ядреев Үөдэй 
төрүт олохтооҕо, ийэтэ Алексан-

дра Ивановна Эверстова. Уолла-

рын нэһилиэккэ баар начальнай 
кылааска үөрэттэрбиттэр. Онтон 
кэлин Партизан оскуолатыгар 
үөрэнэн сэттэ кылааһы бүтэр-

бит. Кэлин Сталин колхозка бур-

дук хомуура үгэннээн турдаҕы-

на, 1942 сыллаахха, 18 cааһын 
эрэ туолаат, атырдьах ыйыгар 
эһэм сэриигэ барар ыҥырыыны 
туппут.

Оччолорго Нам улууһугар 
военкомат диэн суох этэ. Ол 
иһин дэриэбинэлэртэн сэриигэ 
барааччылары Намҥа оскуола 
дьиэтигэр мунньа-мунньа Граф 
Биэрэгиттэн борохуотунан  Дьо-

куускайга илдьэллэрэ.
Дьэ, ити курдук, мин эһэм 

Петр Гаврильевич сэриигэ айа-

на саҕаламмыта. Хас да буолан 
улахан баржанан боротуоха-

ны туораан, Граф Биэрэгиттэн 
элбэх дьону тиэйэн иһэр боро-

хуокка утары тоһуйан олор-

сон Дьокуускайга барбыттар. 
Төрөөбүт-үөскээбит дойдутут-

тан харыс да сири тэйбэтэх оҕо 
таптыыр ийэтиттэн, төрөөбүт 
дойдутуттан арахсан эрэрин 
өйдөөн сүрэҕэ ыарыылаахтык 
нүөлүйтэлээн ылбыта. Бэйэтэ 
этэринэн, Үөдэйин мыраанын 
хараҕын далыттан сүтүөр диэ-

ри өргө дылы көрөн тураахта-

абыт. Ийэм барахсан хайдах 
эрэ олороохтуур диэн курус са-

нааҕа ылларбыт. Кинини кыт-

та тиэллэн испит эмиэ бэйэтин 
курдук эдэркээн оҕолор бары 
да оннук санаалаах истэхтэрэ. 
Ол да буоллар бары дьиппиэн, 
аҕыйах хонук иһигэр улахан 
киһи курдук түспэтийэ түспүт 
көрүҥнээхтэрэ.

Дьокуускай куоракка эмиэ 
тохтоон, сүүһүнэн киһи киирэн 
эбии олорсон, салгыы айанна-

абыттар. Дьокуускайтан Усть-

Кутка диэри Лена өрүс устун 
борохуотунан устубуттар.

Дьэ, ити курдук, Петр Гав-

рильевич, 18 саастаах эрэ уол-

чаан, уоттаах сэрии толоонугар 
баар буола түспүтэ. Салгыы ай-

аннаан Мальта куоракка тиийэн, 
Даурия станциятыгар младшай 
командирдар оскуолаларыгар 
3 ый устата үөрэнэн сержант 
званиетын ылбыт. Аһылыктара, 
усулуобуйалара ыараханын, 
сүрдээх кытаанахтык уонна ир-

дэбиллээхтик үөрэтэллэрин ту-

һунан ахтар этэ.
Уоттаах сэрии кирбиити-

гэр II Украинскай фронт 342-с 
стрелковай полк сержанынан 
ананан сэрии кирбиитигэр бойо-

буой сүрэхтэнии кыргыһыытын 
ааһан, 1945 сылга диэри араас 
элбэх дэриэбинэлэри, куоратта-

ры босхолооһуҥҥа сылдьыбыт. 
Ол курдук, кини бойобуой су-

олларын билигин литератураҕа 
көрдөххө, кинилэр от ыйын 14 
күнүгэр немецкэй оборонаны 
тоҕо түһэннэр Тарнополь туһаа-

йыытынан улахан өстөөх груп-

пировкатын суох оҥорбуттар.
Салгыы от ыйын 20 күнүгэр 

Владимир куораты босхолообут-

тар. От ыйын 27 күнүгэр Львов, 
Станислав куораттары босхоло-

он, 29 чыыһылаҕа Висла өрүскэ 
чугаһаан, өрүс хаҥас өттүгэр, 
Сандамирскай плацдармы ылы-

ыга атырдьах ыйын 18 күнүгэр 
диэри сэриилэспиттэр.

Бу кыргыһыы туһунан ман-

нык ахтара: «Манна алдьархай-

даах кыргыһыы буолбута. Онно 
мин полкабар ас аҕалар этим. 
Уоннуу лиитирдээх термоска 
миин таһарбыт. Арай биир кэ-

лиибэр самолеттар кэлэн бомба-

лаан туох да сир ньиргийэн оло-

роро. Дьоммор полкабар тиий-

битим, хаалбыт дьонум оннугар 
снарядтан воронка эрэ хаалан 
буруолуу сытара. Онно-манна 
уолаттар илиилэрэ, атахтара 
туспа баран, өлөн сыталлара кө-

рөргө дьулаана, ынырыга…». Бу 
ыйга II Украинскай фронт арми-

ята Молдавия уонна Румыния 
территориятыгар сэриилэспит-

тэр. Манна кинилэр «Южная 
Украина» 22 немецтэр дивизия-

ларын суох гыммыттар.
Бу дьыл күһүнүгэр Киев ку-

орат хоту өттүнэн сэбиэскэй сэ-

билэниилээх күүстэрэ өстөөххө 
саба түһэннэр Житомир куора-

ты, онтон өр туруулаһан Киев 
куораты босхолообуттара. 

Сэрии диэн ынырыгын ал-

дьархайын эт хаанынан билбит 
биһиги эһэбит Кенигсберг (Ка-

лининград) куораты босхоло-

он баран, Одер өрүһү туораан 
атаакаҕа киирэн иһэн өстөөх сна-

ряда тоҕо тэбиллиитигэр төбө-

түгэр ыарахан эчэйиини ылбыт, 
ыараханнык контузияламмыт. 

Куйбышев байыаннай госпита-

лыгар операциялааннар, аҥар 
көрөрө суох буолбут. Өр кэмҥэ 
госпитальга эмтэнэ сытан, Кы-

айыы өрөгөйүн көрсүбүт.
Кэлин атаҕар туран, үтүөрэн 

баран, НКВД линиятынан сал-

гыы сулууспалыы хаалбыт. Ман-

на кини байыаннай билиэннэйдэ-

ри конвойдааһыҥҥа 1947 сыл-

га диэри сылдьыбыт. Ийэттэн 
эрэ уол оҕо төрөөбөтүн, биэттэн 
эрэ ат кулун төрөөбөтүн, дьол-

лоох-соргулаах төлкөтүн, дьэ, 
ол күн өйдөөбүт. Кубулҕаттаах 
кулун тутар тыалын-күүһүн, 
тибиитин-хаһаатын аһаран, 
халлааҥҥа кыырпах даҕаны 
саҕа былыт суох, ып-ыраас, 
чэмэлкэй бэйэлээх күн манна 
үүнэр. Бииргэ сүүрбүт–көппүт, 
оонньообут биир дойдулааҕын, 
урукку үөрэх министрин, хас да 
уордьаннаах старшай лейтенант 
Захар Прокопьевич Саввиһы 
соһуччу көрсөн, уу сахалыы 
кэпсэтэн-ипсэтэн, дойдуларын 
ахтылҕанын таһаарбыт курдук 
буолаллар. Иккиэн тыыннаах 
ордон, аргыстаһан төрөөбүт-
үөскээбит Үөдэйдэригэр, тап-

таллаах Намнарыгар, этэҥҥэ 
эргиллибиттэр.

Сэриигэ ылбыт ыарахан 
бааһырыытыттан хаһан да су-

уламмакка, ханнык да үлэт-

тэн туора турбакка, олох-үлэ 
үөһүгэр сылдьыбыта. Биригээ-

дэ биригэдьииринэн, племфер-

ма сылгыһытынан бочуоттаах 
сынньалаҥҥа тахсыар диэри 
үтүө суобастаахтык үлэлээбитэ.

«Бастыҥ отчут, сылгыһыт, 
биригэдьиир, тэрийээччи эбит, 
бэйэтэ майгытынан көнө, судур-

гу, кырдьыгы сирэйгэ этэр, хор-

сун санаалаах, ол гынан аһыны-

гас дууһалаах киһи этэ биһиги 
аҕабыт, эһэбит», - диэн билигин 
саныыллар кини оҕолоро, сиэн-

нэрэ.
Маша ЯДРЕЕВА, 

Үөдэй орто оскуолатын 11 
кылааһын үөрэнээччитэ                                                                                                                                    

СИРГЭ ЭЙЭЛЭЭХ ОЛОХ 
ТУРУГУРАРЫН ТУҺУГАР

«Я ГОРЖУСЬ СВОИМ 
ПРАДЕДУШКОЙ»

От 25 февраля 2015 года
ИЗВЕЩЕНИЕ

В соответствии с Земельным 
кодексом Российской Федера-

ции от 25.10.2001 г. №136-ФЗ, 
сообщаем о приеме заявлений 
о предоставлении в аренду сле-

дующих земельных участков, 
по адресу:

* Бетюнский наслег, с. Бютяй-
Юрдя, ул. Ст. Суздалова, 6, корп. 
1 площадью 999,00 кв.м., для лич-

ного подсобного хозяйства;
* Бетюнский наслег, с. Бю-

тяй-Юрдя, ул. Ст. Суздалова, 6, 
корп. 1А площадью 214,00 кв.м., 
под пекарню;

* Бетюнский наслег, с. Бю-

тяй-Юрдя, ул. Г. Христофорова, 
11 площадью 1200,00 кв.м., для 
индивидуального жилищного 
строительства;

* Бетюнский наслег, с. Бютяй-
Юрдя, ул. Г. Христофорова, 28 
площадью 1200,00 кв.м., под ин-

дивидуальное жилищное строи-

тельство;
* Бетюнский наслег, с. Бютяй-

Юрдя, ул. Березовая, 24 площа-

дью 1220,00 кв.м., для индивиду-

альной жилой застройки;
* Хатырыкский наслег, с. 

Столбы, ул. Набережная, 8, корп. 
1 площадью 1508,00 кв.м., для ин-

дивидуальной жилой застройки.
В соответствии со ст. 10 Фе-

дерального закона от 24.07.2002 
г. №101-ФЗ «Об обороте земель 
сельскохозяйственного назначе-

ния», сообщаем о приеме заявле-

Күндү тапталлаах кэргэним, аҕабыт
КУЛАКОВ 

Николай Васильевич
бу күн сириттэн ыарахан ыарыыттан барбытын 
чугас, билэр дьонугар дириҥник курутуйан туран 
иһитиннэрэбит.

Кэргэнэ, оҕолоро

Күндү тапталлаах балтыбытыгар Уляҕа, кини 
оҕолоругар тапталлаах кэргэнэ, аҕалара

КУЛАКОВ
Николай Васильевич

бу күн сириттэн ыарахан ыарыыттан барбытыгар 
кини ийэтигэр, бииргэ төрөөбүттэригэр дириҥ 
кутурҕаммытын тиэрдэбит.

Эбэҥ, эһэҥ Сивцевтэр, Охлопковтар, 
Ядрихинскайдар, Пермяковтар

Күндү тапталлаах күтүөппүт
КУЛАКОВ 

Николай Васильевич
бу күн сириттэн ыарахан ыарыыттан барбыты-

нан кыыспар Уляҕа, сиэннэрбэр Вероникаҕа, 
Валераҕа, балтыбытыгар, эдьиийбитигэр, чугас 
дьонугар, доҕотторугар дириҥ кутурҕаммытын 
тиэрдэбит.

Ийэҥ, бииргэ төрөөбүттэриҥ

Күндү тапталлаах күтүөппүт
КУЛАКОВ 

Николай Васильевич
бу күн сириттэн ыарахан ыарыыттан барбытынан 
балтыбытыгар Уляҕа, Вероникаҕа, бырааппыты-

гар Валераҕа, дьоммутугар, аймахтарбытыгар 
дириҥ кутурҕаммытын тиэрдэбит.
Уус-Алдан Дүпсүнүттэн Сивцевтэр, Намтан 

Сивцевтэр, Петровтар

Бииргэ үлэлиир, убаастыыр дьоммутугар 
Гуляева Луиза Титовнаҕа тапталлаах оҕото, 
Яковлева Валентина Ивановнаҕа убайа, Гуляев 
Борис Валентиновичка, Гуляев Владимир Вла-

димировичка бырааттара
КУЛАКОВ

Николай Васильевич
ыарахан ыарыыттан олохтон туораабытынан 
дириҥ кутурҕаммытын тиэрдэбит.

«Барыс» такси сулууспатын коллектива

Өр сылларга ойуур баһаарын умуруорууга 
бииргэ үлэлээбит табаарыспыт

КУЛАКОВ 
Николай Васильевич

ыараханнык ыалдьан эдэр сааһыгар олохтон туо-

раабытынан ийэтигэр, бииргэ төрөөбүттэригэр, 
кэргэнигэр, оҕолоругар дириҥ кутурҕаммытын 
биллэрэбит, аһыыгытын тэҥҥэ үллэстэбит.

Намнааҕы лесничество коллектива

Кып-кырачаан тапталлаах сиэммит, күҥҥэ 
көрбүт көмүс чыычаахпыт

ФЕДОРОВ Айсенчик
соһуччу ыарахан ыарыыттан күн сириттэн барбы-

тын дириҥник курутуйан туран иһитиннэрэбит. 
Сиэммит, оҕобут биһиги сүрэхпитигэр өрүү 
тыыннаах буолуо.

Эбэтэ, эһэтэ, ийэтэ, эдьиийэ Даша

Күндү эдьиийбит, тыыл, үлэ ветерана, Герой-
ийэ, сэрии огдообото

ГОГОЛЕВА 
Мария Семеновна

ыарахан ыарыыттан күн сириттэн барбытынан 
бар дьоммутугар дириҥ кутурҕаммытын ти-

эрдэбит.
Бэрдьигэстээхтэн Дьяконовтар, Намтан 

Дьяконовтар, Драгуновтар, Сивцевтэр

Биhиги таптыыр оҕобут, бал-

тыбыт, эдьиийбит Антонова-
Слепцова Яна Ни-

колаевна бу дьыл 
кулун тутар 3 кү-

нүгэр ыарахан ыа-

рыыттан ыалдьан 
күн сириттэн туо-

раабыта биир сы-

лын туолла.
Биhиги Яна-

быт Слепцовтар 
дьиэ кэргэттэригэр үһүс кыыс 
оҕонон бэс ыйын 17 күнүгэр 1984 
с. Намҥа төрөөбүтэ. Оҕо сааhа 
Маймаҕаҕа ааспыта. 2001 с. М.К. 
Аммосов аатынан Хатырык ор-

то оскуолатын «4», «5» сыанаҕа 
үөрэнэн аттестат ылбыта. Үөрэнэ 
сылдьан сүрдээх актыыбынай 
этэ. Оскуола оҕо тэрилтэтин сэ-

биэтин чилиэнинэн үлэлээн оҕо-

лору түмэрэ, араас мероприя-

тиелары тэрийсэрэ. Предметнэй 
олимпиадаларга үчүгэй түмүк-

тэрдээх буолара. Улахан кылаа-

ска үөрэнэ сылдьан сайыҥҥы ка-

никулун бириэмэтигэр Маймаҕа 
оҕолорун мунньан сайыҥҥы 
сынньалаҥнарын тэрийбитин, 
билигин ол оҕолор төрөппүттэрэ 
махтана саныыллар, ахталлар. 

Оскуола кэнниттэн Саха си-

рин тыатын хаһаайыстыбатын 
академиятыгар кэтэхтэн үөрэнэн 
ситиһиилээхтик дипломун кө-

мүскээн 2007 с. экономист идэтин 
ылбыта. Кэтэхтэн үөрэнэ сыл-

дьан сессиятын бириэмэтигэр 
араас улуустан кэлэн үөрэнэр 
дьонун эмиэ түмэн, бииргэ за-

чекка, экзамеҥҥа бэлэмнэнэл-

лэрэ, көмөлөһөллөрө. Яна за-

дачаларын да суоттаан биэрбит 
түгэннэрэ элбэх этэ. 

Кэтэхтэн үөрэнэр кэмигэр 
биhиги Янабыт Маймаҕа муни-

ципальнай тэриллии админи-

страциятыгар специалиhынан 
ананан үлэлээбитэ, Маймаҕа ос-

куолатыгар учуутал кэлбэккэ 
учууталлаан да ылбыттааҕа. 

Ол саҕана республикаҕа биир 
бастакынан, улууска аан маҥнай 
тэриллибит муниципальнай тэ-

риллии Маймаҕа этэ. Онно туох 
баар дьыалатын, докумуонун 
компьютерга сыыһата-халтыта 
суох толоруу барыта Яна или-

итинэн ааспыта. Бастакы баһы-

лыгынан аҕата Николай Петро-

вич Слепцов быыбарданан үлэ-

лээбитэ. Биллэн турар, бу саҥа 
саҕалааһын түмүктэрдээх буо-

ларыгар дьиэ кэргэн эбэлиин-
эһэлиин, оҕолордуун ким тугу 
сатыырынан, кыайарынан күүс-
көмө буолбуттара. 

Яна нэһилиэнньэни кыт-

та ыкса үлэлиирэ, хас биир-

дии ыала хайдах-туох олоро-

рун, тугунан тыынарын, туох 
хаһаайыстыбалаахтарын, сүө-

һүлэрин–астарын билэрэ, учуот-

туура. Ону тэҥэ Маймаҕа нэһи-

лиэгин ыччата кинини лидеринэн 
талбыттара. Ыччат көҕүлээһи-

нинэн араас интэриэһинэй бы-

рааһынньыктар, күрэхтэһии-

лэр, субуотунньуктар ыытыл-

лаллара, сайын оскуола оҕоло-

рун түмэн волонтерскай лааҕыр 
тэрийэллэрэ. Маймаҕа ычча-

тын КВН-ын хамаандата улуус 
күрэҕэр миэстэлэһэн улууһу 
соһуппута, кыракый нэһилиэк 
дьоно үөрбүтэ-көппүтэ. 

Маймаҕа нэһилиэнньэтин 
итэҕэлин ылан депутатынан бы-

ыбардаммыта. Депутат буолан 
дьоннорун накааһын толорон 
сүүрбүтэ-көппүтэ, араас доку-

муоннары, дьыалалары эккирэ-

тэн ситиспитэ. 
2005 с. Мэҥэ-Хаҥалас уолун 

Антонов Петр Дмитриевиһы 
кытта билсэн, таптаһан ыал бу-

оланнар, Маймаҕаҕа эмиэ биир 
ыал эбиллибитэ. 9 сыл бииргэ 
эйэ-дэмнээхтик олорон биир уол, 
биир кыыс оҕоломмуттара. Кэн-

ники үс сылга улаханнык ыал-

дьан дьиэҕэ олордор да, дойдутун 
дьонун куруутун ыйыталаһара, 
сураһара. Оҕолоро сайдаллары-

гар, билиилээх-көрүүлээх дьон 
буола улааталларыгар сүрдээ-

ҕин кыһаллара, хоһоон үөрэтэрэ, 
кинигэ ааҕаллара. Оҕобут Яна 
элэккэй, эйэҕэс майгылааҕа. Дьо-

ну кытта бэркэ тапсан алтыһара, 
кэпсэтэрэ, кими баҕарар бэйэти-

гэр тардар дьоҕурдааҕа, түмэр 
айылҕалааҕа. 

Күндүтүк саныыр оскуола-

тааҕы, эдэр сааһын үтүө доҕот-

торун, дьүөгэлэрин кытта сити-

мин олоҕун тиһэх күнүгэр дылы 
быспатаҕа: мэлдьи сибээстэһэрэ, 
көрсүһэллэрэ. Чугас дьоннорун 
эдьиийдэрин, балыстарын, бы-

рааттарын куруук үөрэ-көтө 
төрөөбүт күннэринэн, быраа-

һынньыктарынан эҕэрдэлиирэ, 
болҕомтолоохтук сыһыаннаһа-

ра. Дэлэй минньигэс аһылыгынан 
күндүлүүрэ-маанылыыра.

Ыарахан ыарыыга ылларан 
да баран, биирдэ даҕаны санаа-

тын түһэрэн биһиэхэ биллэрбэ-

тэҕэ, барытын эрдээхтик тулуй-

ан, үтүө санаатын ыһыктыбакка 
бу орто дойдуттан араҕыста. 

Күндү оҕобут, ийэбит, балты-

быт, эдьиийбит, Эн сырдык мөс-

сүөнүҥ өйбүтүгэр-сүрэхпитигэр 
өрүү тыыннаах буолуоҕа. Эн ситэ 
олорботох олоххун оҕолоруҥ си-

тэрэн-хоторон биэриэхтэрэ. Эй-

игин хаһан да умнуохпут суоҕа!
Ийэтэ, аҕата, бииргэ 

төрөөбүттэрэ, чугас аймахтара

Атыылаһааччыларга, ордук сааһырбыттарга, «бабушкаларга» 
болҕомтолоох сыһыаҥҥытыгар, көмөҕүтүгэр, ардыгар сүбэҕитигэр 
даҕаны ис сүрэхтэн махтанарбын биллэрэн, «Радуга» маҕаһыын үлэ-

һиттэрин: ВАЛЯНЫ, ЛУИЗАНЫ, НАДЯНЫ, УЛЯНЫ уонна АННА 
СТЕПАНОВНАНЫ — барыгытын сааскы кэрэ бырааһынньыгынан 
— Дьахтар күнүнэн — истиҥник эҕэрдэлиибин! 

Үчүгэй үлэҕитинэн, эйэҕэс-сайаҕас майгыгытынан бар дьон 
махталын-баһыыбатын өссө да ыла туруҥ! Доруобай буолуҥ!

Махталлаах «Бабушка»

Нам улууһун Үөдэй нэһилиэгиттэн төрүттээх, 
билигин Дьокуускай куоракка олорор, үлэлиир 
бырааппытын, убайбытын ЯДРЕЕВ ДМИТРИЙ 
МИХАЙЛОВИҺЫ, орто дойдуга үктэммитиҥ 55 сы-

лынан итиитик-истиҥник эҕэрдэлиибит!
Баҕарабыт тиит мастыы чиргэл доруобуйаны, кы-

таанах санааны, олоххо дьулуургун, тулуургун ыһык-

тыбакка оҕолоргор күүс-көмө, тирэх буолан, уһуннук 
олор диэн алгыспыт бастыҥын анаатахпыт буоллун!

Аймахтарыҥ Крыжановскайдар, Обутовтар, 
Ядреевтар

Күндү коллегабытын МАТРЕНА СЕМЕНОВНА  СИДОРОВАНЫ, 
2 №-дээх Нам орто оскуолатын химия учууталын 50 сааскын туолар 
үөрүүлээх үбүлүөйгүнэн итиитик-истиҥник эҕэрдэлиибит!

Биһиги Эйигин улууспут, республикабыт биир киэн туттар 
химия учууталынан, талааннаах салайааччынан, дьоҥҥо-сэргэҕэ 
ытыктанар киһи быһыытынан билинэбит. Эн киэҥ ис хоһоонноох 
олоҕуҥ, үлэҕэр бэринииҥ, киһи быһыытынан үтүө өрүттэриҥ, дьы-

алабыай хаачыстыбаларыҥ уонна тэрийэр талааныҥ Эйиэхэ улахан 
аптарытыаты, убаастабылы иҥэрэллэр. Киһилии истиҥ сыһыаныҥ, 
анааран көрөр дьоҕуруҥ, үлүскэн үлэһитиҥ, ылыммыт дьыалаҕар 
эппиэтинэстээҕиҥ иһин Эйигин дириҥник ытыктыыбыт!

Ис сүрэхтэн баҕарабыт Эйиэхэ чөл туруктаах буолууну, кытаа-

нах доруобуйаны, үрдүктэн үрдүк ситиһиилэри, сарсыҥҥы күҥҥэ 
эрэли. Баар буоллуннар Эн тулаҕар мэлдьи истиҥник саныыр чугас 
дьонуҥ, доҕотторуҥ, махталлаах үөрэнээччилэриҥ. Дьол-соргу тос-

хойдун, үөрүү-өрөгөй үрдээтин!
Эҕэрдэни кытары Нам улууһун бары биология, химия, география, 

экология учууталлара

ния о предоставлении в аренду 
следующего земельного участка, 
по адресному ориентиру:

* Тастахский наслег, ур. Бо-

ролох площадью 60000,00 кв.м., 
для сенокошения.

За справками обращаться в 
администрации соответствую-

щих наслегов.
Директор Колодезников Р.К.

Требуются на производство в 
Хангаласском улусе:

 - водители
Требования: молодой человек 

до 40 лет с водительским удосто-

верением категории В (можно и 
С),пунктуальный, способный хо-

рошо ориентироваться в городе и 
исправлять мелкие неисправно-

сти в автомашине, сан.книжка с 
допуском к работе.

Обязанности: общение с про-

давцами, развозка хлебобулоч-

ных изделий по магазинам.
Зарплата от 25-60 т.р, соц.па-

кет, работает столовая, есть душ.
График работы от 4 до 6 дней 

выходных в месяц.
- механики
Требования: ответствен-

ный молодой человек с знанием 
устройства автомашины, ходо-

вой части, желательно знание 
мотора и электрики автомашины.

Обязанности: ремонт авто-

машин.
- пекари, кондитеры
Требования:  Ответствен-

ность, умение работать в ко-

манде, энергичность, желание, 
можно без опыта работы, воз-

раст от 23 до 38. При себе иметь 
санкнижку.

График работы сутки через 
два, соц.пакет, работает столо-

вая, есть душ.
Тел. 8-914-22-15-333 

(отдел кадров)

• Получить консультацию о со-

стоянии рынка недвижимости  в 
г. Якутске

• Получить одобрение на ипо-

течный кредит Сбербанка за 2 
дня

• Выбрать оптимальный вари-

ант «цена – качество» 
• Купить квартиру в г. Якутске 
И все это не выезжая за преде-

лы родного населенного пункта?
Компания «Ваш риэлтор» по-

может Вам в решении этих во-

просов!
• Большая база квартир

• Прием заявок на получение 
ипотечного кредита

• Сопровождение сделки «от 
А до Я» 

• Гарантия «юридической чи-

стоты»
РС(Я), г.Якутск, ул. Лермонто-

ва, д.38, офис 8.
8(4112)25-06-06, 8(984)118-76-

89, 8(914)298-28-28

УВАЖАЕМЫЕ ЖИТЕЛИ 
НАМСКОГО РАЙОНА!

Территориальное обособлен-

ное структурное подразделение 
ГАУ «МФЦ РС(Я)» по Намскому 
району сообщает о начале при-

ема по новой услуге Федераль-

ной службы по надзору в сфере 
защиты прав потребителей и 
благополучия человека по РС(Я) 
в Намском районе:

ПРИЕМ УВЕДОМЛЕНИЙ О 
НАЧАЛЕ ОСУЩЕСТВЛЕНИЯ 
ОТДЕЛЬНЫХ ВИДОВ ПРЕД-

ПРИНИМАТЕЛЬСКОЙ ДЕЯ-

ТЕЛЬНОСТИ: РЕГИСТРАЦИЯ 
В РЕЕСТРЕ УВЕДОМЛЕНИЙ, 
ВНЕСЕНИЕ ИЗМЕНЕНИЙ В 
РЕЕСТРЕ УВЕДОМЛЕНИЙ.

ТОСП ГАУ «МФЦ РС(Я)» 
по Намскому району

® Меняю а/м Ssang Yong 
Kyron II 2010 г. вып. на земель-

ный участок или участок с до-

мом с нашей или вашей доплатой, 
рассмотрю любые варианты.

Тел. 89142744736 (звонить 
после 18 ч. или WhatsApp в 

любое время)

® Грузовые перевозки по се-

лу, по городу.
Тел. 89243661967, 89841160270

Куплю усадьбу ближе к цен-

тру.
Тел. 89644239716

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыыллаах 
ЫРААС УУНУ биһигиттэн мэл-

дьи атыылаһыахха сөп. Атыыга 
бааллар помпалар, кулердар, ону 
таһынан скандинавскай хаамыы 
торуоскалара.

Кирдээх, саһарбыт уонна 
хайдыылаах баллоннары төттө-

рү ылбаппыт.
Нам: Чернышевскай уул. 

6-та, «Олоҥхо» атыы киинэ,
Аппааны: Лена уул. 16-та.
 Аадырыска тириэрдии теле-

фоннара: МГФ-873-73-11, МТС-
300-11-70.

Төрүт уу – Чэгиэн турук – 
Үйэлээх олох

Считать недействительным 
утерянный паспорт на имя Ис-

маковой Динары Сулеймановны

Считать недействительным 
утерянное пенсионное удостове-

рение № 003614 на имя Федоро-

вой Зои Григорьевны

ИЇИРЭХ ТЫЛЛАР

КЭРИЭСТЭБИЛ

БИЛЛЭРИИЛЭР

ЧУГАС ДЬОННОРУГАР ИЛИИЛЭРИН КӨТӨҔӨЛЛӨР
Ааспыт нэдиэлэҕэ 2 Хомустаах нэһилиэгин Тараҕай Бэс диэн учаастагар 26 саастаах киһи кырбаны-

ыттан өлбүт түбэлтэтэ билиннэ. 7 киһи араас эчэйиини ылбытыттан үһэ кырбаныыттан таҕыста. 2 суол 
быһылаана таҕыста. Олорго дьон оһолломмотох. «Суһал көмө» массыыната баһаарынай чаас олбуору-

гар кэтиллибит. Онтон иккис массыына Партизан суолугар түҥнэстибит. 1 уоруу түбэлтэтэ тахсыбыт. 
Хатырыкка олорор киһи картатыттан 7200 солк. устан ылбыттар, Дьокуускай Мархатыгар олорор ки-

һиттэн Нам олохтооҕо 62000 солк. суумаҕа ас-үөл иэс ылан баран төлөөбөккө сылдьара билиннэ. «Суһал 
көмө» массыынатын иһиттэн Нам сэлиэнньэтигэр сотовай телефону сойбоппуттар. Киһитэ биллибэт. 
Хамаҕаттаҕа ыал баанньыга умайбытын умулларбыттар. 4 административнай буруйу оҥоруу тахсы-

быт. 4 боротокуол толоруллубут. 

ИДьУО иһитиннэрэр


